
Biahmaiṭhi 

 
Kawlram bupi uknak a ṭhat lo ruangah UNHCR tawlrelnak in Danmark ramah Chinmi zeimawzat 
cu August 2003 in phanh hram kan thok ve hna. Pathian dawtnak in tlawmpal tete in milu kan karh 
vima i kan hun tam deuhdeuh. Cucaah miphun pakhat kan si bang thazaang hmunkhat chuahtinak 
le kan nunphung le caholh zong kan dirkamh ve i pakhat le pakhat zong kan ibomhchanh khawhnak 
hnga tiah 26 December 2003 ah ʺChin Community in Danmark (CCDK)” cu rak dirh asi. 
 
Kum a kal ziahmah i 2016 ahcun bu a dirnak in kum 12 leeng a hun lut ve cang caah a dirhmun  
zong a hun fek deuh ve i a rianhma zong nikhat hnu nikhat a hun kau ve chin lengmang. Kan 
ṭhanning he milin kan ihruainak Phunghram zong kha kan tharchuah pah ṭhan ve lengmang i a  
hnubik hmanmi Phunghram cu a voikhatnak C.C meeting nih 06 October 2012 ah Varde khuaah a 
rak fehter. 
 
 
Cu Phunghram ningin kum 4 chung kan ihruai hnuah a voi 8 nak General Conference zong a phan 
ṭhan ding kan si caah chantiluan le kan sining he milin Phunghram zohṭhan a herh ko  
cang tiah ruah asi caah 24 October 2015 tuahmi a voi 5nk E.C meeting nih upa pathum cu 
zohṭhannak ngei dingin tuanvo a khinh. 
 
 
Cu upa hna nih an hun zohṭhanmi Phunghram (ahran) cu 31 January 2016 ah Esbjerg khuaah 
tuahmi a voi 5nk C. C meeting nih ceihhmainak le zohfelnak ṭha tein a ngeih hnuah fehter  
dingin a pawm. Cu thawk in Phunghram hlun cu atu a thar nih a thlen dih. 
 
 
Kum 2016 in rak fehtermi CCDK Phunghram cu kum thum a kal hnuah, A Voi 10nk CCDK 
General Meeting nih a zohfel tthan, cun A Voi 7nk CCDK nih a hran a zohfel tthan i, A Voi 10nk 
CCDK Central Committee, Sæby rak tuahmi nih a fehter tthan. Atu chuahmi hi a hmanung bik  
fehtermi le pommi CCDK Phunghram cu a si. 
 
 
Hi Phunghram cu ningcang tein bu riantuan khawhnak hnga le ningcang tein bu iṭhithruai  
khawhnak hnga caah sermi asi bantuk in Danmark um Chin miphun hna kar lakah rualremnak,  
dawtnak le lung ihmuhnak a chuahpi i kan ifuntomnak le ihawikomhnak lamthluan ah lamhruaitu 
le bawmtu ṭha zong asi khawhnak hnga kan thlacamnak a si. 

DAL 1nk: MIN LE UMNAK 

 
§ Cang 1. Bu Min: 
 
Hi bu min cu “Chin Community in Denmark (CCDK)” ti asi lai. 
 
§ Cang 2. Bu Umnak: 
 
Hi bu umnak hmun cu CCDK President a tuan liomi umnak hmun ah a um lai. 
 

DAL 2nk: TINHMI LE RIAN 
 
§ Cang 3. CCDK Tinhmi (objectives): 
 
3.1 Danmark um Chin miphun hna a lamkip in ṭhanchonak 
 
3.2 Chin miphun sinak dirkamh le miphun dawtnak le tlaihchannak ṭhanter 
 
3.3 Chin nunphung le caholh, pupa rosung le zatlangnun kilven ṭhanchoter 
 
3.4 Chinmi hna rualremnak, dawtnak le lung ihmuhnak caah thazaang chuah 
 
§ Cang 4. CCDK Rian (programs): 
 
4.1 Lai caholh cawnnak program tuahnak rian 
 
4.2 Fimthiamnak le theihhngalhnak lei ṭhanchonak rian 
 
4.3 Chinmi karah rualremnak le ihawikomhnak rian 
 
4.4 Nunphung kilvennak le Danmark nunzia thiamnak rian 
 
4.5 Zatlak puicimh tongmi le mi harsa bawmhnak rian 
 
4.6 Zatlangnun ṭhanchonak le miphun kilvennak rian 
 
4.7 Ramchung ramleng bukip he ipehtlaihnak le tuantinak rian 
 
4.8 Chinram ṭhanchonak le Chinram sersiamnak rian 
 
4.9 Chinmi hna chiatni ṭhatni caan ah izohkhenhnak rian 
 
4.10 Chin miphun dirkamhnak le humhaknak rian 
 

DAL 3nk: MEMBER SINAK 
 
§ Cang 5. Member Sinak: 
 
5.1 Hi Phunghram a pawmmi a tanglei poah CCDK member tlingah cohlan khawh a si lai. 
 
5.2 Hi bu member ah cohlanmi a umnak hmun (adresse) cu aa tlaihmi sundhedskort ah aa 

tial ningin rel asi lai. 

§ Cang 6. Member Tuanvo: 
 
Hi bu member ah cohlanmi poahpoah a tanglei tuanvo tlamtlinter aa zuam lai. 
 

6.1 Meeting kawh tikah lungtho tein a kai lai 
 

6.2 Thawhvo caanhman tein a thawh lai 
 

6.3 Phunghram le meeting biachah a zulh lai 
 

6.4 Bu nih rian khinhmi poah tlamtlinh aa zuam lai 
 

§ Cang 7. Member Covo: 
 
Hi bu ah cohlanmi member cu Phunghram nih a khiah ningin a tanglei bang covo a ngei lai. 
 

7.1 Thimfung peknak nawl a ngei lai 
 

7.2 Hruaitu upa ah thim khawh asi lai 
 

7.3 Chiat-ṭhatni ah hramh, bawmh le bulh asi lai.  
 
 

DAL 4nk: BU HRUAINAK TUNGTLANG 

 
§ Cang 8. Hi bu nih aa tinhmi rian a tuan khawhnak caah a tanglei riantuantu bu tungtlang a 
ngeih lai. 
 

8.1 General Meeting (G.M) 

 
8.2 Central Committee (C.C) 
 
8.3 Executive Committee (E.C) 

 
8.4 Region Committee (R.C) 

 
8.5 Working Committee (W.C): 
 

a) Literature and Culture Committee 
 

b) Sport and Youth Services Committee 
 

c) Human Resources and Education Committee 

DAL 5nk: RIANTUANTINAK 
 
§ Cang 9. Hi bu cu Chin Community in Europe (CCEU) he riantuantinak le pehtlaihnak a 
ngeimi bu asi. C.C nih a herh a ti ningin buu dangdang he riantuantinak le pehtlaihnak a ngei 
lai. 
 

DAL 6nk: HRUAINAK TUNGTLANG SERNING 

 

§ Cang 10. General Meeting (G.M): 
 
10.1 Kum 2 dan ah voikhat tuahmi G.C meeting cu CCDK khuakhannak ah nawlngeibik a si 
lai. C.C meeting kaimi hnarcheu uak hnatlaknak in lakhruak G.C meeting auh khawh asi lai. 
 
10.2 Hi bu Phunghram chung cang 5nk bang cohlanmi member poahpoah GC khuakhan 
lairelnak ah kainak nawl covo an ngei lai. 
 
10.3 Hi bu hruaitu upa thimnak G.M tonnak nih a tuah tikah Region Committee nih a fialmi 
thimfung ngeitu lawnglawng G.M meeting an kai lai. 
 
§ Cang 11. G.M Tuanvo: 

 
1. Hi Phunghram a herh ningin a zohṭhan lai 

 
2. Hruaitu hlun riantuannak a thianter lai. Hruaitu thar a thim lai 

 
3. Lunglawmhpinak le thangṭhat conglawmh upat pekmi an um cun a tuah lai. 

 
4. C.C riantuannak le phaisa report zohfelnak le pawmpinak a tuah lai. 

 
5. Bu policy le kalphung, hmalak awk rian le bu dirhmun hna a sersiam lai. 

 
6. Bu hrawh kong le bu thilri iṭhen kongah biadongh chattu asi lai. 

 
7. C.C nih ceih awkah a chuahpimi ceihnak le fehternak a tuah lai. 

 
§ Cang 12. Central Committee (C.C): 
 
C.C cu nawlngeihnak ah G.M meeting changtu asi. C.C meeting ah hruaitu upa 44 nak tam 
loin a tanglei bang chungtel upa hna an kai lai. 
 

1. Region Committee kip i chungtel upa 7 hna (Syd, midt, nord, fyn) 
2. Region Sjælland cu region upa 4 meeting an kai lai. 

3. Literature & Culture Committee Coordinator le Asst. Coordinator 
 

4. Sport & Youth Services Committee Coordinator le Assist. Coordinator 
 

5. Human Resources & Education Committee Coordinator le Asst. Coordinator 
 

6. A hnubik CCDK President hlun le GS hlun (observer)  
 

7. CCADK chungin EO upa pakhat (observer)  
 

8. CCDK ruahnak petu upa hna (observer)  
 
§ Cang 13. C.C Meeting: 
 
13.1 C.C meeting cu kum khat voi khat caanhman tein kawh asi lai. E.C meeting kaimi 

hnarcheu uak hnatlaknak in lakhruak C.C meeting auh khawh asi lai. 
 
13.2 C.C meeting ah sawmmi chungin hnarcheu an kai lo ahcun let asi lai. Hrih nolhmi 

ahcun a kaimi vialin biachah khawh asi lai. 
 
§ Cang 14. C.C Tuanvo: 
 

1. G.M biachahmi le fialmi rian tuanchuaktu le tlamtlintertu a si lai. 
 

2. G.M meeting ah riantuannak le phaisa dirhmun a theihter lai. 
 

3. G.M autu, timhtuahtu le program le agenda suaitu a si lai. 
 

4. A herh ningin committee a ser khawh lai. 
 

5. Kumkhat ca hmalak awk rian vialte tuaktantu le project serchuaktu asi lai. 
 

6. E.C riantuannak le audited phaisa report zohfelnak le fehternak a tuah lai. 
 

7. G.M biachahmi le fialmi rian tuanchuaktu le tlamtlintertu a si lai. 
 

8. G.M meeting ah riantuannak le phaisa dirhmun a theihter lai. 
 

9. G.M autu, timhtuahtu le program le agenda suaitu a si lai. 
 

10. A herh ningin committee a ser khawh lai. 
 

11. Kumkhat ca hmalak awk rian vialte tuaktantu le project serchuaktu asi lai. 
 

12. E.C riantuannak le audited phaisa report zohfelnak le fehternak a tuah lai. 
 

13. Phaisa thawhvo khiahnak (member fee) le kumkhat chung hmanawk budget pumpi a 
fehter lai.  

14. Bu policy, zulhphung le phungṭeng a herh ningin a suai khawh lai.  

 
15. Bu chung rianphawtnak, rianpeknak le rian phuahnak nawl a ngei lai 

 
16. Region Committee hna an rian le an ihruainak tlangtlatu le zohpitu asi lai.  

 
§ Cang 15. Executive Committee (E.C): 
 
E.C cu C.C ṭhut hlan karah nawlngeibik asi. E.C meeting ah hruaitu upa 24 nak tam loin a 
tanglei bang chungtel upa hna an kai lai. 
 

1. President 
 

2. Vice President 
 

3. General Secretary 
 

4. Assistant General Secretary 
 

5. Treasurer 
 

6. Assistant Treasurer 
 

7. Region Committee kip Chairman, Secretary le Treasurer 
 

8. Literature & Culture Committee Coordinator 
 

9. Sport & Youth Services Committee Coordinator 
 

10. Human Resources and Education Committee Coordinator  
 

11. Ruahnak petu upa hna (observer) 
 

12. A hnubik CCDK President hlun le CCDK GS (observer) 
  

§ Cang 16. E.C Meeting: 
 
16.1 E.C meeting cu C.C a thutcaan he aa naih tuk ti lo ahcun thla 6 voikhat kawh asi lai.  

CCDK O.B upa hnarcheu uak hnatlak nakin lakhruak meeting tuah khawh asi lai. 
 
16.2 Meeting ah sawmmi upa chungin hnarcheu an kai lo ahcun let a si lai. Hrih nolhmi 

ahcun a kai kho vialin biachah khawh asi lai. 

§ Cang 17. E.C Tuanvo: 
 

1. C.C biachahmi le fialmi rian tuanchuaktu le tlamtlintertu asi lai. 
 

2. C.C meeting ah riantuannak le phaisa hmannak report tialin a pek lai 
 

3. Bu chung buaibainak um aikun tlangtlatu le remhdaihtu a si lai. 
 

4. Hmalak awk project le budget a hran a suai tu si lai.  
 

5. Phunghram remh a herhmi a um ahcun C.C meeting ah a chuahpi lai. ?  
 

6. A herh ningin adhoc committee fatete a dirh khawh, a hruaitu a thim khawh. 
 

7. Chiat-ṭhatni ah a herh ningin khuakhangtu le cawlcangtu bik asi lai. 
 

8. Member sinak cohlannak le dinhternak kongah nawl a ngei lai. 
 

9. CCDK rian a takin tuanchuah tlamtlinhnak kongah tuanvo ngeibik a si. 
 

10. Caan karlak hruaitu hmun lawng um aikun a thim ṭhan lai. 
 

11. Mikhual lian sawmnak kong le bu dang pehtlaihnak kongah biachattu a si lai. 
 

12. Laksawng, lawmman le phaisa hmanning ri khiaktu le tuaktantu a si lai. 
 
§ Cang 18. Working Committee: 
 
Hi bu tinhmi le a rian hmual fak deuhin a kal khawh nakhnga a tanglei Working Committee 
dirh asi lai. 
 

18.1 Literature & Culture Committee (Caholh le Nunphung Komiṭi) 

 
18.2 Sport & Youth Services Committee (Zaangleknak le Mino lei Komiṭi) 

 
18.3  Human Resources and Education Committee (Fimcawnnak lei Komiṭi) 

 
§ Cang 19. Working Committee Tuanvo: 
 
19.1 Committee pakhat ah Coordinator pakhat nih a hruai lai. 
 
19.2 CCDK policy le zulhphung le meeting biachah ningin rian a tuan lai. 
 
19.3 Coordinator cu CCDK President le General Secretary he neihniam tein rian an ttuan tti  
lai. 
 
With effect from 31.01.2016 Enacted by The 5th C.C Meeting Cahmai-8 
 
Amended by the 14th C.C on 26.12.2021 



Chin Community in Danmark 
 

PHUNGHRAM 

 
19.4 Coordinator nih E.C meeting ah riantuannak report a pek lengmang lai. 
 
19.5 Region Committee he lungrual tein le naih tein rian a tuanti zungzal lai. 
 
§ Cang 20. Literature and Culture Committee Tuanvo: 
 
20.1 Laica cawnnak kongah tuanvo ngeitu bik asi lai.  
 
20.2 CCDK meeting ah caholh lei dirhmun report a herh ningin a chuahpi lai. 
 
20.3 Caholh thanchonak le nunphung kilvennak ah a herh ningin hmalatu asi lai. 
 
§ Cang 21. Sport and Youth Services Committee Tuanvo: 
 
21.1 Zaangleknak le celhzuamnak lei kongah tuanvo ngeibik a si lai. 
 
21.2 CCDK puai le CCEU puai ah celhzuamnak lei tawlreltu le hruaitu asi lai. 
 
21.3 CCDK meeting ah celhzuamnak le mino lei dirhmun report a chuahpi lai. 
 
21.4 Chin mino hna a lam kipin ṭhanchonak caah ruattubik le cawlcangtu asi lai. 
 
§ Cang 22. Human Resources and Education Committee Tuanvo: 
 
22.1 Denmark um Chinmi hna fimnak le thiamnak lei a lamkip kan ṭhanchonak hnga hma a 

lak lai.  
22.2 Denmark um fimnak cawng liomi Chinmi milu le cazin khawmh le tharchuah zungzal 

aa zuam lai. 
22.3 Fimnak cawng liomi ramchung ramleng um Chinmi hna tanpi le bawmhchanh aa zuam 

lai.  
22.4 Chinmi hna dirhmun le sining dohhlat le hlathlai (research and documentation) tuanvo 

a lak lai 
22.5 Europe le ramkip sianghleiruun buu kip he pehtlaihnak ngei in ihawikomhnak le 

tuantinak phunphun tuah aa zuam lai. 
 

DAL 7nk: REGION COMMITTEE 
 
§ Cang 23. Region Ṭhenning: 
 
Region Committee cu biaknak le zumhnak lei hrambunh lo tein a tanglei bang Chinmi 
umnak milu le ram dirhmun zohin peng (6) in ṭhen asi lai. 
 

1. Bornholm Region Committee 
 

2. Fyn Region Committee 

3. Sydjylland Region Committee (Vejen, Esbjerg & Fanø) 
 

4. Midtjylland Region Committee (Billund, Varde, Ringkøbing , Århus) 
 

5. Nordjylland Region Committee (Frederikshavn, Hjørring, Bønderslev, Himmelland) 
 

6. Sjælland Region Committee  
 
§ Cang 24. Region Committee Serning: 
 
Region Committee pakhat ah a tanglei bang chungtel 12 nak tam loin dirh cio dih a si lai.  
Ruahnak petu cu Region Committee nih a herh an ti zat in aa thim khawh lai. 
 

1. Chairman 
 

2. Vice Chairman 
 

3. Secretary 
 

4. Assistant Secretary 
 

5. Treasurer 
 

6. Assistant Treasurer 
 

7. Literature & Culture Committee Leader 
 

8. Literature & Culture Committee Member 
 

9. Sport & Youth Services Committee Leader 
 

§ Cang 25. Region Committee Meeting:  
 
Region Committee nih Region chung General Meeting cu a tlawmbik kumkhat ah voikhat a 
hrih lai. Region Chairman le Secretary nih a herh an ti ningin Region Committee meeting an 
hrih khawh lai. 
 
§ Cang 26. Region Committee Tuanvo: 
 
 

1. Region Committee Chairman, Secretary le Treasurer cu E.C meeting an kai lai. 
 

2. Region Committee chungtel upa 12 chungin 7 cu C.C meeting an kai zungzal lai. 
 

3. Region Chungtel upa 5 chungin 4 cu C.C meeting an kai zungzal lai. 

4. Region chung chiatṭhatni zohkhenhnak le cawlcanghnak ah tuanvo ngeibik asi lai. 

 
5. CCDK thawhvo caanhman tein thawh khawh le kholh khawh aa zuam zungzal lai. 

 
6. CCDK President, G.S le Treasurer khinhmi rian poahpoah tlamtlinh aa zuam lai. 

 
7. Region chung itawlrelnak le rian kongah khuakhannak nawl zalawng tein a ngei lai. 

 
8. Hi Phunghram kalh lo tein Region Committee ihruainak zulhphung aa ser khawh lai. 

 
9. Region chung rian le hruainak ah President le GS naih tein a pehtlaih zungzal lai. 

 
10. Region chungah CCDK rian asi mi § cang 4. le a rian (10) a takin tlamhtlinh kongah 

tuanvo ngei bik asi. 
 

DAL 8nk: HRUAITU THIMNAK LE RIANTUAN CAAN 
 
§ Cang 27. Hruaitu Thimnak le Election Commission: 
 
 
27.1 Hi bu hruaitu upa hna cu kum (2) voikhat General Election ah thim an si lai. 
 
27.2 Hi bu hruaitu upa thimnak cu Election Commission hruainak in tuah asi lai i, a 
dihdongh tiang nawlngeitu zong an si lai.  
 
27.3 Hi bu hruaitu thimnak ah mee thlatu cu CCDK member fee pemi paoh nih mee thlak 
khawh asi lai.  
 
§ Cang 28. CCDK O.B Hruaitu Thimning: 
 
28.1 Region Committee i. Chairman ii. Secretary le iii. Treasurer hna chungin a tanglei 
CCDK O.B hruaitu upa 6 cu thim an si lai. 
 

1. President 
 

2. Vice President 
 

3. General Secretary 
 

4. Assistant General Secretary 
 

5. Treasurer 
 

6. Assistant Treasurer 

28. 2 Region Committee kip nih thimnak tuah hlan zarhnih ah thimnak ah min a tar dingmi 
min cazin vialte Election Commission sinah a kuat dih lai. 
 
§ Cang 29. O.B Tuanvo: 
 
29.1. Committee Coordinator le Region Committee an rian tlangtlatu le zohpitu asi lai.  

 
29.2. Hruaitu ithim lai kum ah Election Comission le a hruaitu hna a thim lai. 
 
§ Cang 30. Hruaitu ah thim khawh lomi hna: 
 
30.1 CCDK O.B hruaitu le Region Committee O.B hruaitu thimnak ah Denmark-Chinmi 

Khrihfabuu upa (Church and Fellowship) le CNF (Central) chungah Chairman le 
Secretary a tuan liomi cu a min tar khawh asi lai lo. O.B hmun asi lomi ahcun thim 
khawh an si lai. 

 
§ Cang 31. Region Committee Thimnak: 
 
31.1 Region Committee hruaitu thimnak cu General Conference hlanah tuah dih asi lai. 
 
31.2 Region Committee hruaitu thimnak cu C.C meeting biachah ningin kalpi asi lai. 
 
31.3. Region Committee hruaitu thimnak cu Region General Meeting nih a thim lai. 
 
31.4 Region Committee thimnak kalpining cu Region nih thimnak hlanah a ceihkhan lai. 
 
§ Cang 32. Tangka Checktu Thimnak: 
 
32.1 Tangka chektu upa cu a herh zatin C.C meeting hlanah E.C nih voikhat ca in a thim lai. 
 
32.2 Tangka chektu upa cu CCDK O.B le Region Committee O.B upa ah aa telmi asi lai lo. 
 
§ Cang 33. Ruahnak Petu Upa Thimnak: 
 
33.1 CCDK O.B nih upa 5 a hammi chungin C.C meeting nih upa 2 in a thim hna lai. 
 
33.2 Ruahnak petu cu Region Committee chungah aa tel lomi Danmark um Chinmi asi lai. 
 
§ Cang 34. Committee Coordinator Thimnak: 
 
34.1  Literature & Culture Committee Coordinator cu Region Committee nih a chuahpimi 

Literature and Culture Committee Leader minung 5 chungin G.M nih a thim lai. 

 
 
With effect from 31.01.2016 Enacted by The 5th C.C Meeting Cahmai-12 
 
Amended by the 14th C.C on 26.12.2021 



Chin Community in Danmark 
 

PHUNGHRAM 
 
34.2 Sport & Youth Services Committee Coordinator cu Region Committee nih a chuahpimi 

Sport & Youth Services Committee Leader minung 5 chungin G.M nih a thim lai. 
 
34.3  Region Committee chung i Committee Leader cu rampumpi Committee Coordinator 

ah thim asi ahcun Region Committee nih a aiawh mithar a thim ṭhan colh lai. 

§ Cang 35. Human Resources & Education Committee upa thimnak: 
 
35.1 Region Committee kip nih Human Resources and Education Committee Leader pakhat 

le Member pakhat thim asi lai. Cu thimmi cu Region ah fimcawnnak lei tuanvo ngeitubik 

an si lai. 

35.2 Rampumpi Human Resource and Education Committee Coordinator le Asst. Coordinator 

cu Region Committee kip nih a chuahpimi Human Resource and Education Committee 

Leader minung 5 chungin G.M nih a thim hna lai. 

35.3 Human Resource and Education Committee Coordinator le Asst. Coordinator ah thimmi 

hna cu a tlawmbik “Bachelor/Professionbachelor” a kai liomi asiloah a kai balmi tal asi 

lai.  

35.4 Region nih Human Resources and Education Committee chung member ah a thimmi cu 

a tlawmbik “High School (Gymnasium)” a kaimi tal asi lai.  

§ Cang 36. Hmun Lawngmi Thimnak: 
 
36.1 Caan karlak CCDK hruaitu hmun lawngmi a um cun E.C meeting ah thim ṭhan asi lai.  
 
§ Cang 37. Thimfung Thlaknak le Relnak: 
 
37.1 Hruaitu ithimnak ahcun CCDK member asi mi lawnglawng nih thimfung an thlak lai. 
 
37.2 CCDK chung hruaitu ithimnak poahpoah thimfung a thli tein thlak le rel a si lai. 
 
§ Cang 38. Kum Relnak le Tuancaan: 
 
38.1 Hi bu chung riantuantu upa dihlak an tuancaan cu G.M term ningin kum hnih asi lai. 
 
38.2 Hi bu General Meeting cu zarh 29 nak chungah tuah izuam lengmang asi lai. 
 
38.3 Hi bu upa hna tuancaan kum relnak cu July thla in June thla tiang kum khat in rel a si. 
 
38.4 Hi bu tangka kum relnak cu December in January thla tiang kumkhat in rel asi lai. 

§ Cang 39. Hruaitu Rian Thlennak: 
 
39.1 CCDK chung upa thim tharmi le upa hlun rian ipeknak (in-charge) cu August thla dih 
hlanah tuah izuam asi lai. 
 

DAL 9nk: HRUAITU HNA RIAN PHAWTNAK 
 
§ Cang 40. President Rian: 
 

1. Bu lutlaitu le ṭhihruaitu bik a si lai. 
 

2. Meeting uktu a si lai i, biafuntu a si lai. 
 

3. Meeting ah thimfung aa tluk cun biakhiaktu asi lai. 
 

4. G.S ceihpi in agenda an suai lai i meeting an uah lai 
 

5. CCDK bu kongah chimnak nawl ngeitu a si lai 
 

6. Bu minin tialmi ca cungah min thutu asi lai. 
 

7. G.S he ceihin ramchung ramleng thawngthanhnak a tuah lai. 
 

8. G.S ceihpi hnuin meeting ah biangaitu (observer) a sawm khawh lai 
 

9. Meeting biachah tlamtlinh kongah mawhphortubik cu President a si. 
 
§ Cang 41. Vice President Rian: 
 

1. President rian bawmtu a si lai. 
 

2. President rianfial bang a tuan lai. 
 

3. President aum lo tikah a ai a awh lai. 
 

4. President aa dinh cun President thar a um hlan chung a rian a kemh lai. 
 
§ Cang 42. General Secretary Rian: 
 
 

1. President he hnatlaknak an tuah hnuah meeting a auh lai. 
 

2. Meeting kip le bu cawlcanghnak poahah roca tialtu a si lai. 
 

3. CCDK roca, cazin le file vialte zohkhentu le kilkawitu a si lai. 
 

4. Meeting poahah riantuannak report a chuahpi zungzal lai. 

5. President he iceih in ramchung ramleng thawngthanhnak a tuah lai. 
 

6. Meeting biachah tuanchuah kongah mawhphortu bik cu G.S asi. 
 
§ Cang 43. Assistant General Secretary Rian: 
 

1. General Secretary rian bawmtu a si lai. 
 

2. General Secretary rianfial bang a tuan lai. 
 

3. General Secretary a um lo tikah a tuanvo a lak dih lai. 
 

4. General Secretary aa dinh cun G.S thar thim asi hlan chung a rian a kemh lai. 
 
§ Cang 44. Treasurer Rian: 
 

1. CCDK phaisa le Bank Card kengtu a si lai. 
 

2. Tangka cazin felfai tein a tuah hnuah Bank ah a fim lai. 
 

3. Meeting biachah ningin phaisa a hman/chuah lai. 
 

4. Region Committee pawl phaisa thawhvo hrih-awhtu a si lai 
 

5. Phaisa thotu cazin felfai tein CCDK Forum ah a thanh lai. 
 

6. Phaisa chektu nih cazin an check tikah za ah za a tanpi hna lai. 
 

7. Lakhruak phaisa hmanherh kongah President theihpinak a lak lai. 
 
§ Cang 45. Assistant Treasurer Rian: 
 

1. Treasurer rian bawmtu a si lai. 
 

2. Treasurer nih rian a fial bang a tuan lai. 
 

3. Treasurer a um lo tikah Treasurer tuanvo a lak dih lai 
 

4. Treasurer aa dinh cun Treasurer thar thim asi hlan chung a rian a kemh lai. 
 

5. Danmark Laimi dirhmun cazin khawmtu le tlaitu asi lai. 
 

DAL 10nk: MEETING TUAHNING 
 
§ Cang 46. Meeting Agenda: 
 
46.1 President le General Secretary cu khuakhan ceihawk vialte ruattubik an si lai. 
 
46.2 President le G.S an lungtlin hnu lawng lawngah agenda chuahpi khawh asi lai. 

§ Cang 47. Meeting Quorum: 
 
47.1 Meeting kipah hnarhcheu naktam an kai ahcun meeting tuah khawh asi lai. 
 
47.2 Bornholm Region Committee upa cu quorum relnak ah relhchih an si lai lo. Meeting an    
kai khawh sual asi ahcun mee thlaknak nawl tu an nei ve lai.  
 
47.3 Lakhruak meeting cu meeting a kaimi vialin biachahnak tuah khawh asi lai. 
 
47.3 Lakhruak meeting nih a chahmi cu a ra laimi meeting ah pawmpinak lak ṭhan asi lai. 
 
§ Cang 48. Meeting Biachahnak: 
 
48.1 Meeting ah mi tam deuh duhnak in biakhiah zungzal asi lai. 
 
48.3 Meeting hruaitu nih meeting biachah ningah a duhmi phun hmannak nawl a ngei lai. 
 
48.4 Meeting minute cu meeting kaimi nih an pawm hnu lawngah fehter le thlah asi lai 
 

DAL 11nk: PHAISA LE THILRI 
 
§ Cang 49. Member Sinak Thawhvo: 
49.1 Danmark um Chinmi kum 18 cung paoh kumkhat ah Kr. 100/- (zakhat) a thawh lai i, 
kum 14-17 karlak nih 75 kr a thawh lai.  
 
49.2 Thawhvo cu mah le Region ngunkeng sinah pek asi lai i min cazin tling te he CCDK 

Treasurer kut a phan dih lai.  

49.3 Pumpak in thawhlawm (donation) thawh khawh asi lai. Thotu an um cun CCDK 

ramchung mipi sinah lawmhnak thanh asi lai. CCDK minute ah roca tial asi lai. 

49.3 Region Committee nih amah Region chung riantuannak caah an cawlcanghning hoih in 

phaisa thawhvo zat khiahnak le khawlhnak nawl a ngei lai. 

§ Cang 50. Phaisa Hmannak: 
 
50.1 Phaisa cu C.C nih kumkhat ca budget a suaining tein hman le chuah izuam asi lai. 
 
50.2 President le G.S nih poipang ah Kr. 3.000/- (thongthum) hmannak nawl an ngei lai. 
 
50.3 CCDK phaisa hmannak poahah hman asinak a fiantertu (voucher) aa tel chih lai. 
 
50.4 Tangka chektu nih an chek i C.C nih report a pawm hlan cu voucher fel tein fim asi lai. 
 
50.5 E.C nih voikhat a ṭhut ah Kr. 15.000/- (thong hlei nga) tiang hmannak nawl a ngei lai. 

§ Cang 51. Riantuantu Laksawng: 
 
CCDK President, General Secretary le Treasurer cu an tuancaan a dih tikah General Meeting 
silole, CCDK Conference & Tournament ah Kr. 2.000/- (thonghnih) cio le roca in 
lunglawmhnak laksawng pek an si lai.  
  
§ Cang 52. Chiatni Bulhnak: 
 
52.1 CCDK member nih thihloh a ton sual tikah Kr. 3.000/- (thongthum) le Kr. 500/- (zanga) 

man pangpar bor in ngeihchiat hrawmpi asi lai. 
52.2 CCDK member leng Denmark um Kawlram mi nih thihloh a ton sual tikah Kr. 1.500/- 

(thongkhat le zanga) in ngaihchiat hrawmpi asi lai. 
 
§ Cang 53. Transport Man: 
 
53.1 CCDK chung cawlcanghnak le bu rianherh kongah tlunkalnak man cu Km. 24 cunglei 
asi ahcun km. pakhat ah 1 kr. in bu nih liampiak asi lai. 
 

§ Cang 54. Thilri Kong: 
 
54.1 Hi bu thilri hna cu cazin ṭha tein a tuah lai i G.S nih meeting ah a thanh tawn lai. 
 
54.2 Hi bu nih a ngeihmi thilri cu President asiloah General Secretary sinah fim asi lai. 
 
54.3 Hi bu thilri cu President le General Secretary hnatlaknak hlan khawh asi lai. 
  

DAL 12nk: HRUAITU BANNAK LE DANTATNAK 
 
§ Cang 55. CCDK hruaitu dinh a duhmi nih President sinah ca a tial lai. President nih dinh a 
duh cun GS sinah ca a tial lai. A bannak ca pawm asi hlan cu a rian pehzulh khawh aa zuam 
lai. 
§ Cang 56. Hi a tanglei a buarmi an um i a tlawmbik CCDK E.C upa 5 nih a kong ceih dingin 
an chuahpi ahcun CCDK nih a kong ceihnak nawl a ngei lai i, chimhhrinhnak, ralrin peknak 
le member sinak in dinhternak in dandat khawh asi lai.  
 

1. Phunghram pakhatkhat a buarmi 
 

2. Phaisa ningcang loin a hmangmi 
 

3. Meeting biachah kalhin rian a tuanmi 
 

4. Danmark upadi nih mawh a puh i thongtla 
 

5. Mithat lainawng (tipalh sual relh lo asi lai) 

DAL 13nk: Bylaw 

 
§ Cang 57. CCDK Region rianttuantu cu minung 12 in thim an si lai, nain CCDK CC 
Meeting ah Region rianttuantu 12 chungin minung 7 hi quorum ah rel an si lai caah, region 
pakhat ah rianttuantu 7 meeting kai ding.  
§ Cang 58. Bornholm Region cu CCDK chungtel-pehtlaihnak ah pumpak si loin, region 
min in CCDK chungtel sinak tuahvo pek si lai. 
§ Cang 59. CCDK General Election cu CCDK General Meeting tuah hlanah hmunhma hlan 
in CCDk General Election cu tuah si lai. 
§ Cang 60. CCDK General Election ah CCDK OB chungin thimnak tiang ttuan liomi 
CCDK President, G.S le Treasurer cu mintar in thimnak ah luhter si lai.  
§ Cang 61.   CCDK OB nih lakhruak in phaisa 5000 kr. tiang lawng hman khawh si lai. 
§ Cang 62.   CCDK post le region post ai tongmi CCDK OB rianttuantu cu aiawh can ah 
region upa bawmtu in EC le CC meeting ah kai khawh si lai.  
§ Cang 63.  CCDK President, CCDK General Secretary le CCDK Treasurer i thimmi cu 
Region upa chungah telhlo an si lai. 
§ Cang 64.  Vejle le Sjælland lei mino hna cu an nu le pa adresse umnak region ah region 
zuamnak paoh ah itel khawh si lai.  
 

DAL 14nk: BU DONGHTERNAK 
 

§ Cang 65. Hi bu donghter duhnak a um ahcun C.C meeting ah ceihkhan hmasa asi lai. 
 
§ Cang 66. C.C nih a hnatlak hnuah G.M a kaimi 2/3 hnatlaknak in donghter  khawh asi lai. 
 
§ Cang 67. Bu hrawh asi cun thilri cu G.M a kaimi 2/3 hnatlaknak in CCADK ah pek asi lai. 
 
 

DAL 15nk: SULLAM FIANTERNAK 
 
§ Cang 68. Hi Phunghram kongah a lengin mipi nih a phunphun in a sullam chimnak le alnak 
zeihmanh ngeih khawh asi lai lo. 
§ Cang 60. Hi Phunghram sullam hrihfiah le fianter haumi a um ahcun E.C nih tuanvo a khinhmi 
lawng nih a sullam fianternak a tuah lai. Cu hrilhfiahnak cu biadongh (conclusive Interpretation) a si 
lai. 

DAL 16nk: PHUNGHRAM REMHNAK 
 
§ Cang 70. Hi Phunghram cu Central Committee meeting a kaimi 2/3 hnatlaknak in remh khawh, 
chap khawh le fehter khawh asi lai. 
§ Cang 71. Hi Phunghram cu General Meeting a kaimi hnarcheunak tam hnatlaknak in remhkhawh, 
chap khawh le fehter khawh asi lai. 
 

 
―a dih cang― 

